भारत सरकार
विदेश मंत्रालय
राज्य सभा
अतारांकित प्रश्न सं. 632
16.08.2012 को उत्तर दिए जाने के लिए
हज यात्रियों हेतु सुविधाएं
632.
श्री ओम प्रकाश माथुरः
क्या विदेश मंत्री यह बताने की कृपा करेंगे किः
(क) 
केंद्रीय सरकार द्वारा हज यात्रियों को प्रदान की जा रही सुविधाओं का ब्यौरा क्या है; और
(ख) 
विगत दो वर्षों के दौरान भारत से कितने लोग हज की यात्रा पर गए हैं और सरकार द्वारा इन हज यात्राओं पर कितना धन व्यय किया गया हैं?
उत्तर
विदेश राज्य मंत्री
(श्री ई. अहमद)
(क)
भारत सरकार भारतीय हज समिति के समन्वय से (I) मक्का, मदीना एवं जेद्दा में आवास एवं अन्य संभारतंत्रीय सहायता प्रदान करके (II) हज के दौरान हाजियों की सहायता करने के लिए चिकित्सक एवं पैरामेडिक्स, समन्वयकर्ताओं, सहायता हज अधिकारियों, हज सहायकों तथा खादिम-उल-हुज्जाज की प्रतिनियुक्त करके (III)  मक्का, मीना, अराफात, मुजदालिफा एवं मदीना के पवित्र हज स्थलों पर अस्पताल एवं औषघालय स्थापित करके, एम्बुलैंस प्रदान करके तथा दवाओं की आपूर्ति करके   (Iv) भारत से जेद्दा तथा वापसी के लिए भारत से 21 प्रस्थान स्थानों पर हवाई यात्रा की सुविधा प्रदान करके   (v) हज करने वाले व्यक्तियों के सऊदी अरब प्रस्थान से पूर्व यात्रियों को प्रशिक्षित करने वाले प्रशिक्षकों को प्रशिक्षिण देकर हज यात्रियों की सहायता करती है।
(ख) विगत 2 वर्षों के दौरान भारत से हज पर गए हज यात्रियों की संख्या तथा सरकार द्वारा किए गए व्यय का विवरण इस प्रकार है: 

	  वर्ष
	हज यात्रियों की संख्या
	हज पर व्यय       (जो विदेश मंत्रालय द्वारा किया गया) (करोड़ रु.में) 
	नागर विमानन मंत्रालय द्वारा हज सब्सिडी पर व्यय

	2010
	1,71,671
	27.04
	600

	2011
	1,70,362
	33.16
	685

